
 Mavzu: Fidoying bo’lgaymiz seni, O’zbekiston!

 Darsning maqsadi: 
[bookmark: _GoBack]     1.Ta'limiy: O‘quvchilarga mustaqillik bayrami va uning mazmun-mohiyatiga oid bilimlarini mustahkamlash, Yurtboshimiz qanday inson bo’lganligi, 26 yil davomida qilgan ishlari, yuksalish va yutiqlar haqida keng tushuncha berish; 
     2.Tarbiyaviy: O‘zbekistondek erkin va obod vatanda yashash bizning taqdirimiz va baxtimiz ekanligi, ular  qalbida ona-yurtga muhabbat, vatanparvarlik, insoniylik fazilatlarini uyg‘otish, yurtboshimiz misolida bag’rikenglik, sahovatpeshalik, yurtga sadoqat, vatanga muhabbat  ruhida tarbiyalash. 
   3.Rivojlantiruvchi: Mustaqillik, erk va vatanparvarlik haqida o‘quvchilarning bilim va ko‘nikmalarini shakllantirish.
Tayanch kompetensiya elementlari:
Axborotlar bilan ishlash kompetensiyasi: televizor, radio, telefon orqali           berilgan xabarlarni gapirib bera olish.
O’z-o’zini rivojlantirish kompetensiyasi: kattalarni hurmat qilish, ularning        nasihatiga amal qilish, jamoat joylarga o’zini tuta bilish.
Milliy va umummadaniy kompetensiyasi: milliy bayramlarni, milliy qadriyatlarni, o’zi yashab turgan tarixiy obidalarni bilish va bir-biridan farqlash.
Mavzuga oid tayanch tushunchalar: vatan, mustaqillik, ota-ona
Mavzuning qisqacha ta`rifi: vatan haqida ma’lumot beriladi, uni sevishga, avaylab- asrashga o‘rganadilar.
Dars turi: Aralash
Dars uslubi:”Aqliy hujum”, savol-javob, guruhlarda ishlash
Dars jihozi:Mustaqillikka oid rasmlar,Prezident asarlari,slaydlar kompyuterda bajariladi.
Darsning borishi:
1. Tashkiliy qism:
O’quvchilar bilan salomlashish
O’qituvchi :---Who is on duty today?
O’quvchi: ---Biz sinfda navbatchimiz
Ochilgan gul g’unchamiz.
Sinfdagi barchamiz ,
Darsga shay bolalarmiz.
O’qituvchi:---Who is absent today?
O‘qituvchi: — Hurmatli bilimga chanqoq, tirishqoq, qalbi toza o‘g‘il-qizlar. Avvalambor, men sizlarni yozgi ta’tilni maroq bilan o‘tkazib, sog‘-salomat maktab ostonasiga qadam qo‘yganingiz bilan tabriklayman! 1991- yildan boshlab 1- sentabr O‘zbekiston Respublikasining Mustaqillik kuni sifatida bayram qilinadi. Bugun xalqimiz asrlar davomida orziqib, intiqib kutgan, hayotimizning ma’no-mazmuni, ong-u shuurimizni tubdan o‘zgartirgan, barchamiz uchun eng ulug‘ va eng aziz bayram — Mustaqillik kunining 26 yilligini tantanali nishonlamoqda. Bayramni ko‘tarinki ruhda o‘tkazgan minglab bolalar yangi o‘quv yilini boshlaydilar. Biz ham ushbu kunni baland ruh va katta xursandchilik bilan nishonlab, birinchi qo‘ng‘iroq sadolari ostida ilk darsimizni boshlaymiz. Birinchi darsimiz — Mustaqillik darsi. 

2.Yangi mavzu bayoni
Ma’naviy sohada ham sezilarli o’zgarishlar amalga oshirildi : tilga, tarixga, milliy an’ana va qadriyatlarimizga, ma’naviy merosimizga, dinga, adabiyot va san’atga, urf-odatlarimizga bo’lgan munosabatlar o’zlikni anglash, milliy mafkuraning shakllanganligidan dalolatdir.  Bunday keng ko’lamli ishlar, yoshlarga berilgan imkoniyatlar zamirida Buyuk davlat va siyosat arbobi, O‘zbekiston Respublikasining Birinchi Prezidenti  Islom Abdug’aniyevich Karimovning mehnati beqiyosdir!
2016-yil 2-sentyabrda Vatanimiz, butun o‘zbek xalqi o‘ta og‘ir judolikka uchradi…
Buyuk davlat va siyosat arbobi, O‘zbekiston Respublikasining Birinchi Prezidenti Islom Abdug‘aniyevich Karimov  o‘z xalqini cheksiz mehr-muhabbat bilan sevar edi va o‘zining kunlariga qadar butun hayotini O‘zbekistonga xizmat qilishga bag‘ishladi.
[image: Prezident]2016-yil 2-sentyabrda maktablarda 02.09.2016 yili Vazirlar Mahkamasining №4-sonli tezkor majlisining qaroriga ko‘ra,  2016-2017 o‘quv yilining ilk darslari O‘zbekiston Respublikasining Birinchi Prezidenti Islom Karimovning yorqin xotirasiga bag‘ishlandi.  O‘zbekiston Respublikasi birinchi Prezidenti Islom Abdug‘aniyevich Karimovni porloq xotirasiga atab barcha maktablarimizning asosiy kirish foyesida kichik “Xotira maydonchasi” va “Xotira darslari” tashkil etildi. O‘zbekiston Respublikasining birinchi Prezidenti Islom Abdug‘aniyevich Karimov Vatanimizni, xalqimizni sobiq sho‘ro mustamlakaligidan ozod qilish, millatimizning azaliy qadriyatlarini tiklash, yoshlarimizning hech kimdan kam bo‘lmay, barkamol avlod bo‘lib voyaga yetishlari uchun tarix zarvaraqlarida o’chmas iz qoldirdi, butun dunyoda tan olingan rivojlanishning “O‘zbek modeli” asosida mamlakatimizni misli ko‘rilmagan yuksak darajalariga olib chiqdi. Mamlakatimiz o‘z mustaqilligining 25 yili davomida dunyoda o‘z nomi, o‘rni va maqomiga ega bo‘ldi. Respublikamizning barcha hududlarida muqaddas qadamjolarimiz tiklandi, buyuk allomalarimizning muborak nomlari, ular qoldirgan meros beqiyos ulug‘landi. G‘allachilik, energetika va boshqa o‘nlab sohalarda ulkan yutuqlarga erishildi. Bu islohotlar nafaqat xalqimiz, balki jahon ahli ommasi tomonidan yuksak e’tirof va ehtirom qozondi.
Yurtboshimizning yoshlarga, ayniqsa, intiluvchan, g‘ayratli, tashabbuskor kelajak avlodlarga mehri bo‘lakcha edi. Yosh avlod tarbiyasiga alohida ahamiyat qaratib, farzandlarimizning har tomonlama barkamol ulg‘ayishi uchun mamlakatimizning barcha hududlarida zamonaviy sharoitlar yaratildi. Yaratilgan sharoitlar tufayli iqtidorli yoshlarimiz san’at va sport sohasida jahon maydonlarida yuqori natijalarni qo‘lga kiritmoqdalar. Yurtimiz dovrug‘ini dunyoga yoymoqdalar. O‘zbekiston Respublikasining Birinchi Prezidenti, Mustaqil O’zbekiston davlatining asoschisi, o‘zbek xalqining buyuk farzandi Islom Abdug‘aniyevich Karimovning so‘nmas xotirasi barcha minnatdor yurtdoshlarimizning, butun xalqimizning qalbida abadiy saqlanib qoladi.
Qani aytingchi bolalar mustaqillikdan keyin qanday yutuqlarga erishdik?
Javoblaringiz uchun rahmat.
Haqiqatdan ham 26 yildirki, ota-bobolarimiz orzu qilgan, kimlardir yetib, kimlardir yetolmagan ozod va obod mustaqil Vatan bag‘rida tinch va farovon hayot kechirmoqdamiz. O‘zbekiston tarixan juda qisqa vaqt mobaynida o‘z kuchi va salohiyatiga ega, o‘z yeri, tinch va osoyishta hayotini himoyalashga qodir, jadal sur’atlar bilan rivojlanib borayotgan zamonaviy, mustaqil, suveren davlatga aylandi! Bu esa har birimizning qalbimizni faxr va iftixorga to‘ldiradi…
O’quvchi: ---Darsda hamma bor.

Bugun quvnoq darsimizga
Xush kelibsiz ,marhabo!
[image: Похожее изображение]Hisob ilmi bilan siz, 
Hamroh bo’ling doimo.
O’quvchi: Yurtim senga she’r bitdim bu kun 
Qiyosingni topmadim also.
Shoirlar bor, o’z yurtin butun 
Olam aro atagan tanho.
Ular she’ri uchdi ko’p yiroq 
Qanotida kumush diyori
Bir o’lka bor,dunyoda biroq 
Bitilmagan dostondir bori
Faqat ojiz qalamim manim 
O’zbekiston ,Vatanim manim. 

[image: Related image]Davlatimiz rahbari Shavkat Mirziyoyev  tashabbusi bilan  2017-yilning mamlakatimizda “Xalq bilan muloqot va inson manfaatlari” yili  deb e’lon qilinishi jamoatchiligimiz tomonidan keng qo‘llab-quvvatlandi.
Shuni ishonch bilan aytish mumkinki, bu mustaqilligimizning  ilk kunlaridan jismonan sog‘lom va ma’nan yetuk , barkamol avlodni tarbiyalash ustuvor vazifa etib belgilangan ijtimoiy yo‘naltirilgan davlat siyosatining mantiqiy davomi bo‘ldi. Hech shubhasiz, har birimiz farzandlarimizni sog‘lom va har tomonlama barkamol qilib tarbiyalash, ularning baxt-saodati, yorug‘ kelajagini ko‘rishni  niyat qilamiz.

III.Mustahkamlash
   Guruhlar bilan ishlash.   
   Sinf o’quvchilari ,,Tinchlik”, ,,Mustaqillik”, ,,Sog’lom bola” guruhlariga bo’linib alohida partalarga joylashadilar. Guruhlarga rasmlar tarqatiladi.
   Guruhlar nomidan bir vakil chiqib qog’ozda aks etgan rasmni  izohlaydi.
O’qituvchi: -Aziz o’quvchim, Vatanni sevib ardoqlagan, unga chin dildan xizmat qilib taraqqiyoti uchun hissa qo’shgan kishi Vatan oldidagi insoniylik burchini bajargan bo’ladi. U, albatta, kamol topadi. Zero hikmatlarda aytilganidek, ,,Vatanni sevmoq iymondandir”.
IV.Dars xulosalanadi . O’qituvchi :
Oq yo`rgakka o`ragansan o`zing bizni,
Oq yuvib, oq taragansan o`zing bizni.
Beshigimiz uzra bedor ona bo`lib,
Kunimizga yaragansan o`zing bizni.
Fidoying bo`lgaymiz seni, O`zbekiston,
Hech kimga bermaymiz seni, O`zbekiston!
V.Uyga vazifa : : “Fidoying bo’lgaymiz seni,  O’zbekiston ! “ mavzusida matn yaratish.

